M O © & »
(]
(]

r

CHARCAS CON VIDA
OS PEQPUENOS HUMIDAIS NA TUR MAN

revista galega de ecoloxia e medio ambiente

3 € o 69 0RWNAN e £107 BIABWILY

souobsn|y sopnawoidwod suvis) sobadio| LIPDADIUOY UD OINUIWOANDWN

0212UGLOWOIPD|Y UOPLUIWDIUO)  OJUDWDJIDJ OD DA[OA OXI] O OUIW-DIJUOD 01SD0110)




Xulio Carmona e Ana Garcia*

Sobre a invisibel contaminacién electromagnética da rede eléctrica (alta tension, subestacions, transformadores) e das
radiofrecuencias (telefonia mébhil, teléfono sen fios - DECT-, Wi-Fi, Wimax, contadores intelixentes e demais dispositivos sen
fios), chégannos cada vez mais evidencias dos seus efectos hioloxicos e adversos, alertando do risco en multiples patoloxias
e do aumento de casos de persoas electrohipersensibeis. Distintos axentes sociais ao longo de toda Galiza vefien denunciando,
desde hai mais dunha década, o crecemento cadtico e exponencial destes dispositivos sen niveis de precaucion que antepdon
os intereses econémicos (dos grandes lobbys das compafiia eléctricas e da telecomunicacién) aos criterios de sadde.
Denuncian o incumprimento do Principio de Precaucion recollido na Lei Xeral de Salde Publica, especialmente no &mbito da
infancia e da mocidade. Lembremos ademais que a Organizacion Mundial da Salde (OMS) catalogou este tipo de campos
electromagnéticos como posibeis axentes causantes de cancro (grupo 2B).

INTERNET
SO POR CABLE

A Resolucién 1815 do Consello de
Europa (2011), ante as evidencias cien-
tificas dun maior risco de efectos hiolo-
xicos nocivos dos campos electromag-
néticos (CEM) na infancia e mocidade,
solicitou aos estados membros primar
nas aulas a conexién a internet por
cabo (no canto de Wi-Fi), evitar 0 uso
do mobil no recinto escolar e fomentar
campafas de informacién e sensibiliza-
cion sobre os seus efectos potenciais
nocivos, ademais de diminuir severa-
mente os limites de exposicion, en base
a criterios cientificos independentes
como os recollidos na revision de estu-
dos do Informe Biolnitiative de 2007,
recentemente actualizados.

Cinco anos despois e cun crecemen-
to exponencial da electropolucién, chega
a actualizacién do informe Biolnitiative de
decembro de 2012, revision de 1.800
novos estudos, que non s6 confirma e
amplia os efectos bioloxicos e adversos

cabo.

para a salde (maior risco de enfer-
midades) e considera xa clasificibel co-
mo cancerixeno humano cofiecido
(grupo 1) aos CEM de moi baixa
frecuen-cia, senén que tamén establece
que “as normas de seguridade publica
son de 1.000 a 10.000 ou mais veces

superiores aos niveis actualmente
referidlos mais frecuentemente nos
estudos sobre estacibns base de

telefonfa mobil como causantes de

efectos bioléxicos”.

O Dr. Xosé Carro Otero, Presidente
da Real Academia de Medicina e Cirur-
xia de Galicia, anima a nais e pais a
desaconsellar aos menores 0 uso de
teléfonos mabiles, polo dano potencial
no seu desenvolvemento, apostando

por practicas de precaucion no seu uso
(2006), na lifia que seguen os colexios
profesionais de pediatras estadouni-
dense e aleméns, numerosas axencias
sanitarias gobernamentais, asociacions
profesionais como a Sociedade Espafio-
la de Proteccién Radioléxica, e institu-
ciéns europeas e internacionais.

O Departamento de Ciencias Morfo-
l6xicas da Facultade de Medicina da
Universidade de Santiago, o referente
galego en investigacion interdisciplina-
ria nos efectos bioldxicos dos teléfonos
mobiles, atopou nos seus estudos neu-
roléxicos con ratas expostas a frecuen-
cia e modulacion dos teléfonos mabiles,
que estas provocaban “modificaciéns
morfoloxicas no cerebro, no comporta-
mento e no electroencefalograma” e un
aumento da “tendencia a convulsion”. A
Dra. Elena Lopez Martin, investigadora

do departamento, declarou que ‘“se
debe atrasar o uso do teléfono mobil
todo 0 que se poida’, xa que “os efec-
tos na saude podémolos cofiecer a
longo prazo... e nese sentido é mais
responsabel limitar o seu uso en idades
temperas”, apostando por informar de
que “xa se estableceu unha relacion
causal entre algunha tipoloxia de can-
cro cerebral e 0 uso do teléfono mobil
en numerosos estudos epidemioloxicos
e experimentais basicos” (2011).

Por outra banda, o Colexio Oficial
de Bidlogos de Galicia, considera aos
CEM como un dos principais problemas
de contaminacién ambiental a nivel
galego, con indicios dabondo para apli-
car o Principio de Proporcionalidade e
Precaucion establecido por lei. Deman-
da campafias de concienciacion &
poboacion en xeral e en especial &
infancia e & mocidade (méis sensibeis e
susceptibeis de estar maior tempo
expostos) no ambito educativo sobre os
riscos dos CEM para a sua salde: “Seria
recomendabel que se prohibise 0 uso do
teléfono mobil, dispositivos Wi-Fi ou
antenas de telefonia maobil nas proxi-
midades dos centros escolares” (COBG,

Mapa: Mobilizaciéns contra antenas con implicacion directa ou indirecta da comunidade escolar
(amarelo) e denuncias do clister (vermello). Fonte: APDR, 2013.

maio e xufio de 2012).

Tamén chamaron a aplicar o princi-
pio de precaucion alguns especialistas

neste d&mbito que visitaron Galiza. Foi 0
caso do Doutor Ceferino Maestu,
experto en bioelectromagnetismo e
enxefieria Biomédica e profesor e

investigador da E.T.S de enxefieiros de
Telecomunicaciéon da Universidade de
Madrid. O Dr. Maestu mostrou os efec-
tos hioloxicos identificados dos CEM

dentro dos limites legais actuais, que
cuestiona por obsoletos e incompati-
beis coa defensa da saude. Desaconsel-
lou 0 uso de mébil e doutros dispositi-
vos sen fios na infancia e no embarazo
(Pontevedra, 2009).

O Dr. Claudio Gomez Perreta, xefe
de seccion de investigacion en salde
publica no Hospital Universitario La Fe
de Valencia, amosou os resultados do
seu estudo sobre “Sindrome Microon-
das “ (Nora, Murcia 2003) por exposi-
cién crénica as radiofrecuencias das
estacions base de telefonia mobil:
incremento significativo e considerabel
do padecemento de fatiga, tendencia
depresiva, desorde do sono, problemas
vasculares, dificultades de concentra-
cién, desorde da pel, perda de apetito e,
en menor grao, cefaleas, nauseas, pro-
blemas de audicion, irritabilidade, ver-
tixe, alteraciéns visuais, alteracions da
marcha, etc. (Santiago, 2007).

A nivel galego xa son numerosas as
mobilizaciéns e denuncias vecifiais e
ecoloxistas (ADEGA, APDR, Luita Verde)
feitas polos riscos de exposicion a ante-
nas de telefonia mobil, con participa-
cién de nais e pais e consellos escolares
no caso de proximidade de antenas a
centros de ensino ou de lecer. Actual-
mente, tense constancia da existencia
destas denuncias en, polo menos, 42
concellos de Galiza, nos que estan
implicadas como minimo 48 comuni-
dades educativas (ver mapa). A esta lis-
taxe haberia que incluir tamén as peti-
cions vecifiais e ecoloxistas do Principio
de Precaucion nos proxectos de alta
tension, subestacions e transformado-
res en espazos de ensino e de lecer (ex.
Moafia, Morafia, Redondela, Trives, ...).

Estudos epidemioldxicos (Israel,
Alemafia, Austria, Brasil, ...) de residen-
tes nas proximidades de antenas de
telefonia mébil amosaron un incremen-
to significativo do risco de cancro nun
radio de 200-500 metros. Estes estu-
dos, asi como os referidos ao Sindrome
Microondas, gardan similitude  cos
casos denunciados nos medios e referi-
dos polo Cluster de enfermidades en
Galiza asociados & convivencia con

antenas de telefonia mobil, transfor-
madores e lifias de alta tension en
pequenos nucleos de poboacién: a
Lagoa de Bailadoiro (Campo Lameiro),
Santa Lucia (Morafia), Saxosa-Esculca-
Carballa (lugares de Vilaboa e a parro-
quia de Salcedo de Pontevedra), nicleo
urbano de Salceda de Caselas, nlcleo
urbano de Portonovo, Seoane-Vallada-
res e A Dobrada (Vigo), no limite de
unién de Seca e Serra en Padrons
(Ponteareas), Ribela (Sarria), A Marina
de A Géandara (Naron), Barrio de Las
Flores (A Corufia), Canido (Ferrol), IES
Lamas de Abade (Santiago), etc.

Polo uso racional da telefonia mabil:
Desde 2007, a Asociacion Pola
Defensa da Ria (APDR) realiza anual-
mente a campafia de Nadal en Ponteve-
dra. En 2008, editouse e distribuiuse
un folleto divulgativo pola Federacion
de ANPA de Pontevedra (FANPA) e por
APDR, acompafiado de actos informa-
tivos en Pontevedra, Arcade e Porrifio.

Escola satdabel. Internet s6 por cabo:

En novembro de 2010, APDR pre-
senta aos centros de ensino e ANPAS
de Pontevedra e bisbarra a campafia
contra a rede Wi-Fi imposta polo Pro-
xecto Abalar da Consellaria de Educa-
cion e a favor de aulas libres de elec-
tropolucién, cun informe que recollia as
chamadas & precaucién desde o eido
cientifico e institucional. En xaneiro de
2011 a Federacion Ecoloxista Galega
(FEG) estendeu esta campafia.

En xaneiro de 2012, a Federacion
Provincial de APAs de Lugo solicitou a
Xunta de Galiza que os centros de
ensino foran libres de electrocon-
taminacion  (Wi-Fi, telefonia  mahil,
antenas, ...). A APDR confeccionou a
web da campafia galega e ADEGA

solicitou unha entrevista co Subdirector
Xeral de Sistemas Informaticos da
Consellaria de Educacién, Carlos Vaz-
quez Merino. Na entrevista ADEGA,
APDR e FAPACEL expuxeron o incum-
primento do Principio de Precaucién,
base das recomendacions do propio
Consello de Europa de medidas urxen-
tes para reducir ditas radiacions espe-
cialmente na infancia e na mocidade. Pola
sla banda, o subdirector xeral sinalou
dificultades técnicas na desconexion Wi-
Fi cando non se usa nas aulas, pero
comprometeuse a estudar a informacion
e as alternativas ofrecidas. Até hoxe non
se obtivo mais resposta.

Entre 2010 e 2012, docentes de dis-
tintas provincias difundiron a campafa
e elaboraron material educativo (Ex.
IES Concepcidn Areal de Ferrol); nais e
pais solicitaron suprimir o Wi-Fi nas
aulas a finais do 2011 (Ex.: CEIP A Ponte
de Lugo); alguns consellos escolares
aprobaron incluirse no Proxecto Abalar
con conexién a internet por cabo (Ex.:
IES Valle Inclan de Pontevedra); fixé-
ronse actos informativos sobre a cam-
pafia (Ex.: FAPACEL en Lugo); editaron-
se e distribuironse folletos informativos
sobre dispositivos sen fios (Ex.. FAPA-
CEL e ADEGA, en Lugo); APDR realizou
un acto informativo sobre CEM e elec-
trohipersensibilidade en Pontevedra e
pediulle ao concello que promovese
campafias no eido do ensino sobre 0s
riscos especificos do uso de teléfonos
mobiles e dispositivos sen fios.

Atendendo ao risco de exposicion
CEM é necesario contemplar como zo-
nas sensibeis a protexer aquelas nas
que se habita, traballa, estuda, ou de
lecer, con propostas locais, autono-
micas, estatais, europeas e globais de:

Control publico e participativo da
implantacion dos CEM con medicion
das inmisions en tempo real (suma das
exposicions s que estamos sometidas).

Resticion dos limites de exposicion
en base ao cofiecemento actual tendo
como referencia o0s estudos inde-
pendentes (Ex.: Informe Bioinitiative).

Esta lifia de actuacion, contemplada
parcialmente na Ordenanza de Leganés
(suspendida xudicialmente), € torpe-
deada a nivel estatal: centralizando, des-
regularizando e obviando o Principio de
Precaucion (ex.: Lei 12/2012 de medidas
urxentes de liberalizacion do comercio,
Resolucién de 31/01/2013 dos supostos

en que se substitle a inspeccion previa ao
uso do dominio publico radioeléctrico, por
unha certificacion expedida por técnico com-
petente; Axenda Dixital; o Anteproxecto
de Lei de Telecomunicacions, etc.).

Ainda asi, existen iniciativas institu-
cionais contra os CEM nalguns lugares
do Estado a ter en conta: 0 Parlamento
Vasco (2011), as Xuntas Xerais de Gi-
puzkoa (2012) e o Concello de Donostia
(2013) chaman a adherirse & Reso-
lucion 1815 do Consello de Europa.

No eido do ensino: os plenos mu-
nicipais de Barakaldo e Jerez de la
Frontera (2012) apoian campafias de
concienciacion contra o uso inmoderado
dos teléfonos mohiles e dispositivos sen
flos na infancia e mocidade, na lifia
asumida por sindicatos de ensino no
Pais Vasco e Asturias e por aso-
ciacions de consumidores de Euskadi e
Castela e Ledn. A Defensoria do pobo
vasca chama (2013) a reducir as expo-
siciéns &s radiofrecuencias na escola.

_________________________

Seguir visibilizando a electroconta-
minacion en xeral e, en concreto, dos
dispositivos sen fios, implica abrir o
debate aos axentes escolares (nais/pais,
profesorado e alumnado ), vecifais, de
consumo, ecoloxistas, formaciéns poli-
ticas, etc. O Dr. Joaquim Ramon Fer-
nandez Sola, coordinador da Unidade
de Fatiga Crénica do Hospital Clinic de
Barcelona, xa declarou en 2010: “Nes-
tes momentos xa temos a suficiente
informaciéon para saber que un Wi-Fi
exposto durante moito tempo en per-
soas sensibeis, como son 0s nenos, moi
previsibelmente vai causar problemas,
alglns deles quizas sexan banais como
pode ser o baixo rendemento escolar ou
trastornos do sono, pero algins destes
riscos a longo prazo poden incidir en
enfermidades como a dor ou a fatiga
crénica...”. Ou tumores cerebrais malig-
nos e neuromas acusticos, como indica
0 Informe Bioinitiative 2007-2012.

_________________________

dixital de CERNA. Tamén se pode ampliar informacidn nas seguintes ligazons:

: http://www.apdr.info/escolasenwifi.htm (Campafa “Escola saudabel, Internet s6 por cabo”).
1 http://www.apdr.info/telef mov.htm (Web de electrocontaminacién da APDR).

|

| http:/antenas-peligro-movil.espacioblog.com/ (Radiaciéns electromagnéticas fora de Ferrol).

I
I
| Podese acceder aos documentos citados neste artigo a través de vinculos na versién
1
I

: http://www.peccem.org/ (Plataforma Estatal Contra a Contaminacién Electromagnética).
: http://www.peccem.org/ICE2013.html (“Manifesto Europeo por unha ICE electrosmog”)

